
MESYUARAT PERTAMA PENGGAL PERTAMA 
DEWAN UNDANGAN NEGERI PULAU PINANG 

YANG KEEMPAT BELAS 
02 OGOS 2018 

PERKARA : 4(B)(XVI)4 

SOALAN BERTULIS OLEH AHLI KAWASAN SUNGAI DUA  
YB. MUHAMAD YUSOFF BIN MOHD NOOR 

4. 
  

Apakah tugas penyelaras KADUN bagi KADUN Sungai Dua? 
Senaraikan. 
 
(a) Mengapa penyelaras KADUN jarang berada di pejabat 
penyelaras bagi memudahkan masyarakat mendapat 
perkhidmatan/maklumat yang disalur oleh Kerajaan Negeri? 
 

 

JAWAPAN OLEH Y.A.B. KETUA MENTERI 

4. 
  

Pelantikan Pegawai Penyelaras KADUN (PPK) dibuat oleh Kerajaan 
Negeri bagi menjaga kepentingan rakyat dan KADUN yang diwakili 
pembangkang. Oleh itu, PPK adalah wakil Kerajaan Negeri bagi 
KADUN pembangkang yang bertanggungjawab antara lain untuk:  

 (i) Memastikan bagi pelaksanaan projek dalam KADUN, 
  pematuhan kepada Surat Pekeliling Kewangan Negeri 
  Bil. 3 Tahun 2010 berkenaan Garis Panduan 
  Pelaksanaan Projek-Projek Di Bawah Maksud 
  Pembangunan P.16 (02) bagi Pelaksanaan Projek 
  Fizikal dan P.16 (03) Projek-Projek Khas / Latihan 
  Khas/Bekalan dilaksanakan dengan sewajarnya. 

 (ii) Menghadiri Majlis – Majlis Rasmi anjuran Kerajaan 
  Negeri Pulau Pinang merangkumi anjuran Pejabat 

  Daerah dan Tanah berkenaan.  

 

 (iii) Menganjurkan program-program kemasyarakatan bagi 
  setiap pecahan kategori program seperti berikut : 

◦ Program Pembangunan Kemahiran ; 

◦ Program Pembangunan Ekonomi / Perusahaan 
Kecil / Pembangunan Desa ; 

◦ Program Pembangunan Belia / Wanita / Sukan dan 
Rekreasi ; 

◦ Program Kebajikan Perpaduan / Keharmonian 
Kaum ; dan  

◦ Program Kebersihan dan Kesihatan. 

 (iv) Melaksanakan program-program berkaitan Agenda 
  Ekonomi Saksama (AES) / Kemiskinan dengan 
  mendekati keluarga miskin / miskin tegar untuk diberi 
  bantuan.  

 (v) Memastikan aduan yang dikemukakan oleh orang awam 
  diambil tindakan segera.  

 (vi) Menghadiri Mesyuarat Jawatankuasa Tindakan Daerah. 

 (vii) Menghadiri Mesyuarat Jawatankuasa Pembasmian 
  Kemiskinan Daerah. 

 (viii) Mengadakan Mesyuarat Penyelarasan bersama JKKK. 

 (ix) Setiap Laporan Perbelanjaan, Aktiviti dan Minit 
  Mesyuarat bersama JKKK dihantar ke Pejabat 
  Penerangan pada setiap bulan. 

 (x) Menghadiri mesyuarat bulanan dengan Bahagian 
  Penerangan Kerajaan Negeri mengikut ketetapan 
  Bahagian Penerangan Kerajaan Negeri. 

 

(a) Sebagai makluman, lantikan PPK baru hanya dibuat pada 1
 Jun 2018 selepas berakhirnya Pilihan Raya Umum Ke-14 dan
 setakat pemantauan Kerajaan Negeri melalui Pejabat PPK
 mendapati ianya beroperasi seperti sediakala. 

  


